Nafarroako Parlamentuko Mahaiak, 2010eko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Andrés Burguete Torres jaunak aurkeztutako galdera, aurrekontua murriztu izanaren ondorioz Nafarroako Errepide-sareko Jarduerak Azkartzeko Planean 2010ean eginen ez diren jarduketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 1ean

Lehendakaria: Elena Torres Miranda

GALDERAREN TESTUA

Convergencia de Demócratas de Navarra foru parlamentarien elkarteko foru parlamentari José Andrés Burguete Torres jaunak, legebiltzarreko Erregelamenduan ezarritakoaren babesean, honako galdera egin du, Herri Lan kontseilariak idatziz erantzun dezan.

Nafarroa 2012 Planak, Errepide-sareko Jarduerak Azkartzeko Planaren barruan, zenbait inbertsio aurreikusten ditu, lehentasunezko hogeita bederatzi jarduerarekin. 2010erako 34,9 milioi euro aurreikusten ziren. Azkenean, aurrekontutik 3,2 milioi euro kendu dira, eta Errepide-sareko Jarduerak Azkartzeko Planerako kontusailean, 2010erako, 30 milioi euroko inbertsioa aurreikusi da.

Hori dela eta, 2010erako aurreikusi diren jardueretatik, zein geratuko dira exekutatu gabe 3,2 milioi euroko murrizketa horren ondorioz?

Iruñean, 2010eko urtarrilaren 20an

Foru parlamentaria: Jose Andrés Burguete Torres

